
Desmentío pedir ser la sé de la semifinal de la Copa Davis ente Israel y España. 
El conceyal de Deportes del Ayuntamientu de Xixón, José Ramón Tuero, desmintió 
ente miembros del CSCA que los partidos de la  eliminatoria de la Copa Davis que 
disputaríen España e Israel vayan tener llugar nesta ciudá. Al contrario que en Xixón, 
ciudá onde tien mayoría el pactu de gobiernu PSOE e IU-Bloque por Asturies, nengún 
cabezaleru  del conceyu d'Uviéu-Oviedo, con mayoría del PP, tovía nun se pronunció 
sobre el rumor que indicaba la presentación de la candidatura a la organización de esa 
competición.  
El coste eleváu que supondría pa l'ayalguería, y la posibilidá de que se repita la  
convocatoria de Boicot al alcuentru siguiendo cola campaña de Boicot cultural y 
deportivu, como ocurrió n’anterior eliminatoria nuna ciudá europea, en Malmöe contra 
Suecia y que tuvo que disputase cola puerta trancada,  xueguen en contra d’eses 
intenciones. El grupu COSAL y la Plataforma Asturies con Palestina tamién asoleyaron 
la intención de convocar movilizaciones en casu de que llegara a presentase la 
candidatura. 

